
 EMPRESA
Nova edición 
dos Días Azuis  
do comercio 
con 12.000€ en 
premios         P5

 MELIDE
Nova oferta 
educativa no 
IES cunha  
Formación  
Profesional 
Dual              P13

LECER
Volve o   
Festival   
Motorock os 
vindeiros 30 de 
xuño e 1 de  
xullo              P20

 ENTREVISTA

Susana Castro e 
Eva Camba, 
CC Xestión    P23

A Noite Aberta do Comercio Local 
do municipio celébrase este venres
A Noite Aberta celebra-
rase este mesmo venres, 
16 de xuño, dende as 
17:00 horas ata as 22:00 
horas, durante esta xor-
nada haberá nas distin-
tas tendas participantes 
grandes descontos en 
diversos produtos e ar-
tigos para toda a clien-
tela que decida mercar 
durante esa tarde. 
 A maiores, a par-
tir das 22:30 horas ha-
berá un sorteo de diver-
sos agasallos no Cantón 
de San Roque, nel po-
derán participar todas 
as persoas que compren 
durante esa tarde no co-
mercio local.P4

Emma Sanmartín, responsable de Pro Diva, conce-
de unha entrevista ao Cerne con motivo do cambio 
de establecemento á Rúa Rambla San Pablo e es-
trean novo servizo de presoterapia. P8

Pro Diva cambia de local 
e estrea novo servizo

Este sábado de Palas de Rei a Melide chegan: ‘Os 21 
do Camiño’, o gran evento deportivo da contorna. 
Esta media maratón de éxito nacional cumpre o seu 
décimo aniversario. P21

O sábado de Palas a Melide 
chegan : ‘Os 21 do Camiño’

EditorialEditorial Tribuna de opinión
Se nos matan As xornadas laborais

Xunta Directiva de ASETEM - CCA

Viñeta de Mafalda na que conversa cunha amiga sobre feminismo. / Foto: Quino

Sillas arredor dun reloxo como metáfora das horas no traballo. / Foto: istock

O pasado sábado 3 xuño a 
moitas persoas volvíase-
nos poñer a pel de galiña e 
as bágoas nos ollos, unha 
vez máis, co asasinato 
dunha muller a mans da 
súa exparella, neste caso 
en Oia. Somos moitas 
as que xa non podemos 
máis, Vanessa é a vítima 
número 21 da violencia 
machista no que vai de 
ano en España, a 1.205 
dende que hai rexistros 
(2003). 
 O machismo é 
unha das maiores lacras 
da sociedade actual, é un 
suma e segue. Mentres 
isto pasa, temos que se-
guir a oír comentarios en 
programas no prime time 
nacional como “as mulle-
res están máis protexidas 
co lince ibérico”. Mentres 
isto pasa, hai partidos po-
líticos que negan a violen-
cia de xénero e outros que 
manifestan que se chegan 
ao Goberno “elimarán o 
Ministerio de Igualdade”. 
Todo isto, mentres unha 
rapaza menor de idade é 
violada por unha mana-
da de homes en Badalona 
ou un home se mastur-
ba durante a celebración 
da Champions do Barça 

feminino ata exacular nas 
costas dunha muller. 
 Parece incrible, un 
mal soño, que haxa xente 
que siga a negar o machis-
mo, a violencia de xénero, 
o acoso, as violacións... que 
teñamos que seguir escoi-
tando comentarios como: 
“tamén ela ía provocando” 
ou  “non é para tanto”.
 Estamos fartas, non 
podemos máis. Levamos 
séculos sometidas, facén-
donos crer somos cidada-

nía de segunda, pelexando 
polos nosos dereitos, pola 
nosa vida, e aínda así temos 
que seguir escoitando como 
parte da poboación nos se-
gue a cuestionar. 
 Que máis é preciso 
que pase para que esas per-
soas que negan o machismo 
se dean contan desta situa-
ción? Se nos matan... Per-
soalmente estou fatigada, 
farta,  enfadada e vexo con 
impotencia o futuro das mi-
ñas compañeiras.

Cerne 
Edición dixital en www.asetem.com

Publicación mensual de distribución gratuíta 
COORDINACIÓN E REDACCIÓN: Lorena Vidal

EDICIÓN: Asociación de Empresarios Terra de Melide
ENDEREZO: R/ Lino Sexto Sánchez 9, Melide (A Coruña)

Telf. e Fax: 981 506 188    E-mail: info@asetem.com
            COLABORACIÓNS: Latexo Logopedia , Vanesa de 

Quinzán e CEIP de Arcediago
AGRADECEMENTOS: Pilar López e Imprenta Meligraf

IMPRESIÓN: Publicaciones Tameiga S.L.
DEPÓSITO LEGAL: OR / 57 / 84

Cerne non se responsabiliza das opinións manifestadas polos seus colaboradores

ÍNDICE
     - OPINIÓN................................2
     - EMPRESA...............................3
     - COLABORACIÓNS................11
     - MELIDE.................................12
     - COMARCA.............................17
     - CULTURA E LECER.............20
     - ENTREVISTA........................23

Ao longo da nosa vida son 
moitas as horas que pasa-
mos traballando, xa ben sexa 
por conta propia ou allea, o 
espazo no que desenvolve-
mos o noso eido laboral é a 
nosa segunda casa. 
 Dende hai un tempo 
está sobre a mesa a xornada 
laboral de catro días, os seus 
defensores argumentan que 
mellora a produtividade e 
os traballadores e traballa-
doras teñen así máis tempo 
para conciliar e gañar en 
calidade de vida. Implantar 
esta medida non é igual de 
sinxelo en todos os sectores, 
hai determinadas activida-

des como nun restaurante 
ou un bar onde se complica a 
implantación desta xornada. 
 Non obstante, o sec-
tor empresarial debe valo-
rar aos seus empregados e 
intentar, na medida do po-
sible, poñerlle as cousas fá-
ciles para poder conciliar e 
pagarlle o que é xusto para 
que estea cómodo e satisfei-
to no seu posto de traballo 
porque isto incrementará a 
súa produtividade, eficacia 
e implicación na empresa. 
Para que un proxecto fun-
cione é preciso que todas as 
pezas funcionen a pleno ren-
dementos. 

ASETEM reparte 600 euros en premios na campaña do Día da Nai

Os premiados e premiadas nas oficinas de ASETEM - CCA recollendo os seus vales de 100 euros para gastar en diferentes sectores do comercio local do municipio. / Foto: Cerne

e incentivar as compras du-
rante esas xornadas previas 
para que toda a veciñanza 
de Melide e arredores non 
dubidara en mercar os seus 
agasallos e consumir nos 
nosos comercios e estable-
cementos de proximidade, 
xa se sabe que mercar no 

municipio melidense sem-
pre ten premio e é garantía 
de produtos de calidade. 
 Dende a directiva 
de ASETEM - CCA queren 
agradecer o seu compromi-
so e traballo a todas as ten-
das e negocios participantes 
nesta iniciativa. 

A Asociación de Empresa-
rios e Empresarias da Terra 
de Melide repartiu 600 eu-
ros na campaña do Día da 
Nai ‘Mímate Mamá’ en seis 
vales de 100 euros cada un. 
 Durante estas sema-
nas: Antonio, David, Ali-
cia, Pilar, Javier e Mariluz, 

os premiados e premiadas 
desta iniciativa do comer-
cio local pasaron pola sede 
de ASETEM - CCA para re-
coller os seus vales que pui-
deron gastar en diferentes 
sectores dos negocios de 
proximidade como: esta-
blecementos de beleza, ser-

vizos, alimentación, ocio, 
moda e complementos ou 
decoración e descanso. 
 A campaña co gallo 
do Día da Nai é tradicional-
mente unha das máis fortes 
do ano para o comercio lo-
cal da vila e por iso dende a 
asociación se quixo premiar 

A Noite Aberta do comercio local de Melide xa ten data: este venres 
16 de xuño con grandes descontos, sorteos, obradoiros e música

Cartel de promoción da Noite Aberta, iniciativa de Asetem dentro da campaña ‘Pretiño de ti’. / Foto: ASETEM - CCA

A campaña ‘Pretiño de ti’ 
da Asociación de Empre-
sarios e Empresarias da 
Terra de Melide realizará 
diferentes iniciativas en-
tre as que destaca a tra-
dicional Noite Aberta do 
comercio local. 
 O obxectivo prin-
cipal desta campaña é 
promover e impulsar as 
vendas no comercio que 
está pretiño de ti e onde 
podes atopar de todo, sen 
necesidade de trasladar-
te a unha gran superficie 
comercial nin tampouco 
recorrer ás compras pola 
rede. Mercando en Me-
lide fas pobo e sempre 
pode ter premio. 
 A Noite Aberta 
celebrarase este mesmo 
venres, 16 de xuño, den-
de as 17:00 horas ata as 
22:00 horas, durante esta 
xornada haberá nas dis-
tintas tendas participan-
tes grandes descontos en 
diversos produtos e arti-
gos para toda a clientela 
que decida mercar du-
rante esa tarde. Con cada 
compra realizada a clien-
tela poderase achegar, 
a partir das 19:00 horas 
ao Cantón de San Roque 
para ensinar o tícket de 
compra dun dos estable-
cementos participantes e 
levará uns números para 
participar no sorteo de 
diversos vales e artigos 
cedidos polos asociados 
e asociadas para esta oca-
sión. A maiores, por parte 
de ASETEM - CCA, sor-
tearanse varios lotes de 
queixo da Denominación 
de Orixe Arzúa - Ulloa e 
varias maletas de viaxe.
 Como activida-
de complementaria para 
esta Noite Aberta, dende o 
tecido empresarial tamén 

pensan na conciliación 
polo que a partir das 
17:30 horas ata as 20:30 
horas no Cantón de San 
Roque haberá un espazo 
habilitado con monito-
res para que os cativos e 
as cativas poidan desfru-
tar con diversos xogos e 
manualidades mentres 

os pais, nais, avós ou fa-
miliares realizan as súas 
compras no comercio de 
proximidade. Esta activi-
dade é totalmente gratuí-
ta e nela poden participar 
todos os nenos e nenas 
que así o desexen sen ne-
cesidade de ensinar un 
tícket, como pasaba nos 

celebrados durante os sá-
bados anteriores. 
 Para rematar a 
xornada, e non por iso 
menos importante, ás 
22:30 horas no Cantón 
de San Roque haberá ac-
tuación e sorteo coa Dis-
comobil Gramola. No 
medio das cancións que 

vaian soando unha man 
inocente sacará os núme-
ros das persoas afortuna-
das que leven os premios 
sorteados. 
 Os establecemen-
tos locais participantes 
terán como distintivo 
varios globos brancos no 
escaparate ou na porta 
coas tradicionais escalei-
ras de ASETEM - CCA e, 
a maiores, unha alfombra 
vermella na entrada de 
cada tenda. 
 As tendas parti-
cipantes son (a día do 
peche da edición do Cer-
ne): Calzados Broz, Elec-
trosan, Magnin, Flor de 
Toxo, Zapaterías Rome-
ro, Toysmaniatic, Leiva 
Motosport, Mis Mejores 
Labores, Óptica Tábora, 
Muxica Tenda Xoven, 
Goalkers, Pro Diva, Sport 
Moda, Creaciones MJ, 
Sueños Moda Infantil, 
Pasarela, Colorín Colora-
do, Marvi e Sakho. Esta-
blecementos de diversos 
sectores para gozar dun-
ha Noite Aberta  diferen-
te e con oportunidades 
para todos e todas. 
 Dende a directiva 
de ASETEM - CCA que-
ren “animar a toda a veci-
ñanza de Melide e arredo-
res, así como a visitantes 
a participar nesta Noite 
Aberta na que poderán 
desfrutar dos mellores 
prezos do comercio local, 
de música e sorteos para 
premiar a súa fidelidade”. 
A maiores, a directiva 
quere aproveitar este es-
pazo para agradecerlle o 
seu compromiso a todos 
os establecementos que 
se anotan a estas inicia-
tivas porque “sen eles e 
elas estas campañas non 
se poderían facer”. 

CAMPAÑA ‘PRETIÑO DE TI’

Nova edición dos Días Azuis do comercio 
local galego con 12.000 euros en premios 

Unha dependenta colocando os carteis de Días Azuis na súa tenda. / Fotos: Cerne

Ata o vindeiro domingo 25 
de xuño está en marcha a 
campaña ‘Días Azuis do Co-
mercio Galego’, unha inicia-
tiva da Federación Galega 
de Comercio coa colabo-
ración das diferentes aso-
ciacións comerciais e pro-
vinciais, como é o caso de 
ASETEM - CCA, e Abanca. 
 A campaña arran-
cou o pasado luns 5 de xuño 

e nela pode participar toda 
a clientela do comercio de 
proximidade galego coas 
mercas ata o vindeiro día 
25. Entre todos os tíckets 
que se suban á páxina web: 
diasazuis.com sortearanse 
12.000 euros en premios, 
repartidos en 24 tarxetas 
moedeiro de 250 euros 
(seis en cada provincia) e 
40 tarxetas moedeiro de 

A Xunta convoca axudas para a 
conciliación de persoas autónomas

A Xunta de Galicia convoca 
a nova edición de axudas 
para a conciliación das per-
soas traballadoras autóno-
mas. Pódense beneficiar as 
persoas rexistradas no Réxi-
me Especial de Traballado-
res Autónomos, membros 
de sociedades mercantís, la-
borais, civís e comunidades 
de bens, a título individual. 
 As accións subven-
cionables nesta axuda son:
 O bono autónomo 
concilia I, subvenciona a 
contratación realizada cun-
ha persoa desempregada 
de duración mínima de 6 
meses, tras o descanso de 
maternidade, paternidade, 
adopción ou acollemento 
para o apoio na activida-
de económica da empre-Un pai recollendo da escola ao seu fillo pequeno. / Foto: istock

150 euros (10 por provin-
cia). Estas tarxetas moedei-
ro deben ser gastadas nos 
establecementos locais, xa 
que a finalidade desta ini-
ciativa é promover e fideli-
zar a clientela do comercio 
de proximidade. As tarxetas 
sorteadas os afortunados e 
afortunadas poderán gas-
talas ata o 31 de outubro de 
2023. O sorteo realizarase 
o 29 de xuño e dende cada 
asociación comercial poñe-
ranse en contacto coas per-
soas premiadas. 
 Participar nesta 
campaña dos ‘Días Azuis 
do Comercio Galego’ é moi 
sinxelo, só se precisa re-
xistrar a compra na páxi-
na web habilitada; para ter 
máis posibilidades a per-
soa responsable do comer-
cio pode rexistrar tamén a 
compra dende o apartado 
dos establecementos polo 
que deste xeito esa persoa 
terá máis posibilidade de 
ser premiada. 
 Para consultar cal-
quera dúbida tanto a clien-
tela como os comerciantes 
poden contactar con ASE-
TEM no 981 50 61 88 ou coa 
Federación no 900 103 087.

A iniciativa dos Bonos Ac-
tiva Comercio, promovida 
pola Xunta de Galicia, es-
gota o presuposto en menos 
dun mes dende a súa posta 
en marcha. A clientela e os 
comercios son fieis a esta 
campaña para promover 
as vendas e demóstrano en 
cada edición. 
 No caso dos esta-
blecementos de proximida-
de de Melide, asociados á 
Asociación de Empresarios 

sa ou persoa autónoma. O 
contrato debe ser realiza-
do entre o 01/10/2022 e o 
29/09/2023, en calquera 
modalidade de contrata-
ción. A cuantía é de 500 
euros, máximo 12 meses de 
contratación. 
 O bono autónomo 
concilia II, será subvencio-
nable a contratación dun-
ha persoa desempregada 
para o coidado de menos 
(12 anos ou menos) e/ou 
maiores (70 anos ou máis) 
con diversidade funcio-
nal ou dependencia. Neste 
caso teñen que ser contra-
tos encadrados no réxime 
de fogar. Ditos contratos 
debe ser dunha duración 
mínima de 6 meses, cele-
brado entre o 01/10/2022 e 
o 29/09/2023. A cuantía é 
de 500 ao mes tamén cun-
ha duración máxima de 12 
meses. O importe máximo a 

percibir é de 6.000 euros ou 
a proporción corresponden-
te no caso da contratación a 
tempo parcial. 
 O bono autónomo 
concilia III, nesta sección 
é subvencionable o 75% 
do custo do centro ou ser-
vizo de coidado de meno-
res, maiores ou persoas 
con diversidade funcional. 
Neste caso a cuantía aca-
da máximo o 3.000 euros 
e o contrato débese reali-
zar entre o 01/10/2022 e o 
29/09/2023. 
 Os bonos autónomo 
concilia I, II, e III son com-
patibles entre si. 
 O prazo de solicitu-
de está aberto ata o 29 de 
setembro deste mesmo ano 
e deberán presentarse to-
das as solicitudes de xeito 
telemático, a través da sede 
electrónica da Xunta de Ga-
licia. 

Cartel indicativo dos Bonos Activa Comercio. / Foto: ASETEM - CCA

Esgótanse en menos dun mes  
Bonos Activa Comercio

e Empresarias da Terra de 
Melide participaron máis 
30 tendas de diferentes sec-
tores (ópticas, moda, com-
plementos, xogueterías, li-
brerías, deportes, etc) nos 
que a clientela empregou os 
seus descontos dos Bonos 
Activa Comercio.  
 Iniciativas coma 
esta amosan a implicación 
da clientela co comercio de 
proximidade e a importan-
cia de apoialos. 



6 Empresa Cerne 208. Xuño 2023

Unha traballadora dunha fábrica en proceso de dixitalización. / Foto: iStock

As persoas autónomas e PEMES xa poden 
solicitar as axudas de modernización

 As persoas benefi-
ciarias son: traballadores 
ou traballadoras autóno-
mas e pequenas e medianas 
empresas comerciais con 
establecementos físico en 
Galicia. 
 Dentro das accións 
subvencionables están: 
por unha banda, progra-
ma Smart Retail, dirixido 
á transformación dixital do 
punto de venda e modelo 
de negocio. Dentro deste 
apartado entran: softwa-
re de xestión de experien-
cia da clientela, etiquetaxe 
electrónica para lineais de 
venda, tecnoloxía de con-
trol de stocks e tecnoloxía 
RFID, xestor de colas au-
tomatizado, sistemas click 
and collect e locker dixi-
tais, probadores interacti-
vos, software para xestión 
loxística do e-commerce, 
solucións de ciberseguri-
dade, asistentes virtuais e 
sistemas dixitais interacti-
vos (chatbots), aplicacións 

para dispostivos móbiles 
(m-commerce) e terminais 
de autopagamento. 
 Por outra banda, 
atopamos o programa vi-
sual merchandising, dirixi-
do á mellora da experien-
cia de compra. Neste eido 
están: escaparates virtuais 
con ou sen interacción coa 
clientela, estantes virtuais, 
pantallas e mesas interac-
tivas, totems publicitarios, 
encerados dixitais ou apli-
cacións de realidade virtual. 
 Para rematar está 
o programa Green Store, 
dirixido á mellora da efi-
ciencia enerxética dos re-
cursos: portas automáticas 
con sensores de proximida-
de, sistemas de iluminación 
enerxeticamente eficientes 
e sensores de presenza, así 
como sistemas de climati-
zación do local enerxetica-
mente eficientes. 
 Os investimentos 
máximos estarán entre os 
50.000 e 200.000 euros. 

A Xunta de Galicia vén de 
publicar no DOG as sub-
vencións ao abeiro do pro-
grama de modernización do 
comercio. 

 O obxectivo destas 
axudas é financiar proxec-
tos de contido tecnolóxico, 
innovador e sustentable, 
dirixido ao emprego das 

novas tecnoloxías no sector 
comercial. Estes proxectos 
deben estar realizados e pa-
gados entre xaneiro e o 29 
de setembro deste ano. 

O desemprego na comarca baixou en 247 
persoas dende o mes de maio de 2018

A tendencia dos bos datos 
do desemprego non per-
den pulso no mes de maio 
que acada o menor número 
de desempregados dende o 
mes de maio do ano 2018. 
 En datos, a comarca 
da Terra de Melide quédase 

en maio con 383 desem-
pregados, 24 menos que no 
mes anterior. Se dividimos 
as cifras por concellos que-
dan do seguinte xeito: Me-
lide, 273 (20 menos que en 
abril), Santiso 51 (3 máis), 
Sobrado 34 (4 menos) e To-

ques 25 (3 menos), como se 
pode observar o único mu-
nicipio da comarca que au-
menta o número de persoas 
paradas é Santiso, o resto 
baixan, especialmente, en 
Melide. 
 Estes bos datos do 

emprego veñen reforzados 
pola campaña de verán, so-
bre todo, na hostalería que é 
un dos sectores máis fortes 
da comarca e precisa con-
tratar maior persoal para 
estes meses de forte traba-
llo, empuxado tamén pola 
boa situación do Camiño de 
Santiago. 
 Se facemos unha 
comparación das cifras do 
maio deste ano con res-
pecto ao do 2022 podemos 
apreciar unha baixada de 
30 persoas desempregadas 
menos na comarca da Terra 
de Melide, 30 menos tamén 
no concello de Melide, San-
tiso suma 6 máis, no caso de 
Sobrado son 6 parados me-
nos e, por último, Toques 
queda cos mesmos que en 
maio do ano pasado. 
 Nas comarcas da 
contorna os datos tamén 
son positivos xa que na de 
Arzúa hai 37 persoas menos 
en situación de desempre-
go, coa baixada máis forte 
no Pino (17 menos) e con 
452 parados na actualidade. 
Na comarca da Ulloa atopa-
mos 19 persoas desempre-
gadas menos quedándose 

cun total de 240 parados, 
sendo Antas de Ulla onde  
máis baixa o paro con 9 des-
empregados menos. 
 A nivel autonómico, 
Galicia consegue a menor 
cifra de paro en 27 anos e, 
por primeira vez, sitúase 
por debaixo das 139.000 
persoas. 
 María Jesús Loren-
zana, conselleira de Promo-
ción do Emprego e Igual-
dade, valorou os datos do 
desemprego rexistrados e 
de afiliacións á Seguridade 
Social e sinalou que é “unha 
cifra récord” e apuntou que 
o desemprego baixou e as 
cotizacións incrementaron 
tanto na evolución anual 
como mensual. 
 Ademais, Lorenzana 
fixo fincapé en que o paro 
descende en dous colectivos 
que soen atopar dificulta-
des para entrar no mercado 
laboral: os menores de 30 
anos, as mulleres e os para-
dos de longa duración. 
 Por outra banda, as 
afiliacións superan a barrei-
ra do millón, situándose a 
cifra 1.059.085 persoas afi-
liadas á Seguridade Social. 

Gráfico cos números de desempregados nos meses de maio da comarca, Melide, Santiso, Toques e Sobrado. / Foto: Cerne

“Coa apertura do novo local estreamos o servizo de presoterapia”

O novo local na Rambla San Pablo, nº6 en Melide, no que Pro Diva ofrece os seus servizos e produtos de estética. / Foto: Cerne

- Co traspaso a este novo 
local tedes novos servi-
zos?
- Emma Sanmartín: Polo 
momento temos os que ti-
ñamos: manicura e pedicura 
normal e semipermanente, 
depilacións faciais con fío, 
láser e venda de produtos de 
beleza. A maiores estreamos 
un novo servizo que é o de 
presoterapia. 
- Por que decidiches mu-
darte a un espazo moito 
máis ampl0?
- E.S: Xa facía tempo que 
quería buscar un local pro-
pio e este foi unha gran 
oportunidade. Para as per-
soas que aínda non o descu-
briran estamos na rúa Ram-
bla San Pablo, número 6 no 
baixo en Melide. 
 Tiñamos que ter 
aberto aquí xa o ano pasado 
pero por diferentes inconve-
nietes retrasouse o traslado 
e houbo que facer algunha 
modificación extra que se 
fixo durante este ano. Como 
non podía ser doutra manei-
ra, en canto a decoración, 
apostei moito pola cor rosa; 
a maiores, quería cambiar 
o logo pero foi moi difícil 
elixir o novo nome porque 
estivera pensando en cam-
bialo totalmente porén son 
case seis anos con esa fran-
quicia e non quería desli-
garme por completo. Moita 
xente pregúntame, por que 
Divapro? e realmente é por-
que era o que tiña cando o 
collín e decidín deixalo así 
para non ter que romper-
me a cabeza co cambio de 
nome e, ao mesmo tempo, 
para que a xente o seguira 
asociando ao local. O novo 
nome é Pro Diva, moi simi-
lar ao anterior, mantendo a 
súa esencia. 
- O local é totalmente di-
ferente ao anterior. 
- E.S: Si, é tres veces máis 
grande que a tenda na que 
estaba antes. É certo que 
non está ao 100% como eu 
quería nun principio pero o 
máis importante está que é 
ter un espazo con intimida-
de para facer as uñas, outra 
para os tratamentos e por 

último para os produtos á 
venda pero sen deixar de es-
tar todo conectado. 
- Comeza a tempada de 
verán, cal é a previsión? 
- E.S: A previsión e pare-
ce que se confirma é estar 
atope. Hai moitos eventos, 
a xente aínda que non teña 
eventos quere estar máis 
arreglada no verán polo que 
entre unhas cousas e outras 
estes meses son de moitísi-
mo traballo. 
 Non me podo 
queixar en xeral en todo o 
ano porque teño unha clien-
tela feita moi fiel e outra que 
vai empezando de cero pero 
é certo que verán aumen-
ta. No meu caso tiven sorte 
dende un principio porque 
cando empecei xa collín 
unha carteira de clientela 
que estaba feita e dende aí 
pois unhas foron marchan-
do outras chegando e o nivel 
de traballo é bastante bo du-
rante todo o ano polo que xa 
che digo que non me podo 
queixar. 

- Cal é o truco para ga-
ñar clientela nova?
- E.S: Ser amable xa é o pri-
meiro porque se non van-
se as cousas marcha atrás. 
Logo, un bo prezo porque o 
mundo non está para moita 
cousa, e sobre todo no mun-
do da estética que non é un 
servizo de primeira necesi-
dade pois si que igual dici-
mos “se podo facer as uñas 
cada 15 días xa que é moi 
caro fágoas cada mes”. Un 
prezo asequible para todos 
os petos e poñerlle ilusión 
porque se non che gusta non 
podes traballar disto porque 
estás traballando cara o pú-
blico.
- Afectouvos a suba de 
prezos e posterior re-
percusión na clientela?
- E.S: En seis anos só subín 
un pouquiño, é verdade que 
se segue subindo temos que 
mirar se nos compensa en-
tón ás veces un euro ou dous 
para a clientela significa 
moito pero para nós é nece-
sario, senón sería imposible.  

Agora evito pagar o aluguei-
ro entón prefiro esperar un 
ano máis para ver como evo-
luciona a situación e se hai 
que gañar algo menos gá-
ñase. Ademais, como teño a 
tenda sempre me compensa 
unha cousa coa outra. Non é 
cuestión de que porque suba 
todo subir nós tamén. 

- Dende hai uns anos 
emerxeu unha tenden-
cia a cada vez coidarnos 
máis por fóra, por que 
cres que sucede isto?
- E.S: Porque todo comezou 
como unha moda. Fai seis 
anos este mundo era moi 
complicado porque case 
ninguén se arreglaba duran-
te todo o ano, era algo máis 
esporádico. É como o de ir ó 
ximnasio agora comeza a ir 
todo o mundo. Nas uñas foi 
como un boom de empezar 
ou o “gusanillo” que dicia-
mos antes. 
- Cales son as tenden-
cias para este verán?
- E.S: Así en xeral pódese 
dicir que a uña longa pero 
no caso da miña clientela o 
que prima é a personalidade 
de cada persoa, é dicir, que-
ren que a decoración das 
súas uñas sexa acorde ou 
defina un pouco a súa per-
sonalidade polo que non se 
crea unha tendencia unita-
ria dunha soa cor ou forma. 
Ademais, hai outra parte da 
clientela que pide consello 
porque oe, por exemplo, que 
xa non se leva a manicura 
francesa e en cambio eu é 
do que máis fago, é un clási-
co. Para min que me deixen 
facer o que quero é unha si-
tuación complicada porque 
se non coñezo aínda ben a 
persoa resúltame difícil sa-
ber o que facerlle para que 
se sinta cómoda e lle guste. 

Emma Sanmartín traballando cunha clienta no seu novo espazo. / Foto: Cerne

Todos os e as representantes do Concello de Melide no pleno do pasado 25 de maio. / Foto: Cerne

O Concello de Melide dá luz verde ao primeiro 
paso para contar con novo solo industrial

ceptivos (secretaría, inter-
vención e asesoría xurídi-
ca), tal e como afirmaron os 
voceiros de Adiante Melide 
e o PSOE no pleno. Esta al-
ternativa escolmouse logo 
de ser imposible ampliar o 
Polígono da Madanela por 
afectar a terreos protexidos 
pola Rede Natura ou nunha 
área próxima ao Cemiterio 
de Furelos.
 O principal desen-
contro entre as formacións 
do Goberno municipal e a 
oposición foi a fórmula de 
urbanización do novo solo 
industrial, dende a corpo-
ración local explican que: 
“crearase dunha Entidade 
Urbanística de Conserva-
ción, o que ofrecerá aos 54 
propietarios dos terreos a 
posibilidade de desenvol-
veren nas súas fincas ini-
ciativas de interese social. 
Transcorrido o prazo dun 
ano, se isto non se produ-
ce, o Concello poderá pro-
mover alianzas estratéxicas 

coas administracións de 
rango superior, caso da au-
tonómica, estatal ou euro-
pea.
 A voceira popular 
manifestou o seu descon-
tento con esta fórmula es-
colmada por poñer toda a 
presión sobre os propieta-
rios e propietarias dos te-
rreos e defendeu optar por 
unha recalificación do solo 
afectado e incluílo no plan 
de áreas sectoriais. Como 
resposta a esta opción o vo-
ceiro socialista comentou 
que con esta fórmula “re-
sérvaselles aos propietarios, 
non se lles obriga, a posibi-
lidade de poder actuar du-
rante os primeiros doce me-
ses”. Na quenda do voceiro 
de Adiante Melide, este fixo 
fincapé en que: “é o proxec-
to fundamental do futuro de 
Melide” e sinalou que ir en 
contra desta iniciativa “non 
é ir en contra do Goberno 
senón ir en contra de Meli-
de”. 

O Concello de Melide, no 
pleno do pasado xoves 25 de 
maio, aprobou con 7 votos a 
favor (os dos concelleiros de 
Adiante Melide e o PSOE) 
e 6 en contra (os do Parti-
do Popular) a modificación 
das normas subsidiarias 
que permitirán delimitar un 
novo sector de solo indus-

trial no municipio. Dende 
o Goberno local manifestan 
que con este paso “ponse fin 
a un dos grandes obstáculos  
para o crecemento empre-
sarial na vila que sumará 
318.000 novos metros ca-
drados”. 
 Os terreos escolma-
dos para albergar o novo 

polígono industrial de Me-
lide está situado moi próxi-
mo a unha saída da autovía 
Lugo - Santiago, “un punto 
estratéxico de comunica-
ción que se verá reforzado 
cando rematen as obras 
desta infraestrutura. A lo-
calización conta con todos 
os informes favorables pre-

Continua o prazo aberto para solicitar 
o Bono Enerxía dirixido a PEMES

Unha persoa suxeitando unha luz nunha man e noutra unha moeda para introducila nun peto. / Fotos: istock

As axudas arredor do pro-
grama Bono Enerxía PEME 
continúan co prazo de soli-
citude aberto ata este xoves 
29 de xuño. As persoas be-
neficiarias desta liña eco-
nómica son as pequenas 
e medianas empresas e os 

traballadores ou traballa-
doras autónomas que teñan 
o seu centro de traballo en 
Galicia. 
 Dentro desta sub-
vención entran inversións 
en equipos consumidores 
de enerxía ou elementos 

que contribúan a unha xes-
tión enerxética eficiente. O 
investimento mínimo para 
estas axudas económicas 
debe ser de 1.000 euros por 
solicitude, sen incluír o IVE. 
No caso de que a solicitude 
contemple exclusivamen-

te o bono de asesoramento 
enerxético (diagnose ou au-
ditorías enerxéticas) o in-
vestimento mínimo da so-
licitude establécese en 200 
euros por solicitude, sen 
incluír o IVE. As empresas 
interesadas en realizar tra-
ballos arredor deste último 
bono deben estar dadas de 
alta na listaxe para esta fun-
ción que habilita a Xunta. 
 Dentro deste Bono 
Enerxía PEME entran den-
de elementos de control so-
lar, a renovación dos equi-
pos de iluminación interior 
e exterior, instalacións que 
melloren a eficiencia ener-
xética do establecemento, a 
renovación do equipo con-
sumidor de enerxía como 
cafeteiras, lavalouzas, seca-
doras ou mobles figorífri-
cos, entre outros, sistemas 
domóticos e inmóticos que 
permitan xestionar o gasto 
enerxético de forma máis 
eficiente e instalacións de 
climatización, ventilación e 
auga quente sanitaria. 
 As actuacións sub-
vencionables deben estar 
realizadas entre o 1 de xa-
neiro e o 2 de outubro deste 

mesmo ano. 
 Esta subvención, 
de concorrencia non com-
petitiva, contan cunha in-
tensidade do 80% do custe 
elixible da actuación. Con 
carácter xeral, a axuda 
máxima é de 6000 euros 
por solicitude. As persoas 
solicitantes poderán acce-
der a un anticipo do 50% 
sen necesidade de presen-
tar os avais. A convocatoria 
conta cun presuposto de 4,2 
millóns de euros. 
 A presentación 
das solicitudes realizara-
se unicamente por medios 
electrónicos a través do 
formulario electrónico nor-
malizado accesible desde a 
Sede electrónica da Xunta 
de Galicia, e na páxina web 
do Instituto Enerxética de 
Galicia. Xunto coa solici-
tude presentaranse, ane-
xadas, copias dixitalizadas 
da documentación comple-
mentaria. Para poder facer 
a presentación electrónica o 
solicitante ou representante 
legal deberá posuír un DNI 
electrónico ou calquera ou-
tro certificado dixital en vi-
gor.

A Asociación de Empresarios e Empresarias da Terra de Melide 
apuxo en valor o tecido empresarial e comercial na Asemblea Xeral

O presidente, secretario e xerente da Asociación durante a Asemblea Xeral Ordinaria. / Foto: ASETEM - CCA

A Asociación de Empre-
sarios e Empresarias da 
Terra de Melide vén de 
celebrar a súa Asemblea 
Xeral Ordinaria o pasa-
do venres 9 de xuño, ás 
20:30 horas no Salón de 
Actos da súa sede, na que 
puxo en valor o tecido 
empresarial e comercial 
da comarca así como a 
importancia de unir-
se para traballar nunha 
fronte común. 
 Durante esta xun-
tanza da directiva da 
Asociación e os socios e 
socias realizouse un re-
paso de diversas das ac-
tividades feitas durante 
o ano 2022 que engloba 
campañas como: Día da 
Nai, As Semanas das Co-
res, Volta ao Cole, Merca-
melide, Día dos Namora-
dos, Este Nadal toca en 
Melide e Día do Pai, entre 
outras. 
 A maiores, os so-
cios e socias participan-
tes nesta Asemblea Xeral  
tiveron a oportunidade 

de ver diversas das apari-
cións de ASETEM - CCA 
nos medios de comunica-
ción e nas redes sociais, 
instrumentos impres-
cindibles na actualidade 
para chegar ao maior nú-
mero posible de persoas 
e que as iniciativas teñan 

un gran impacto nos esta-
blecementos e comercios 
de proximidade que é uns 
obxectivos principais da 
entidade. 
 De seguido, a di-
rectiva da Asociación ex-
puxo os obxectivos deste 
ano entre os que destaca-

ron: “a implantación dun-
ha APP (xa solicitada  na 
solicitude da subvención 
da Dirección Xeral de 
Comercio deste ano polo 
que estamos á espera da 
resolución), continuar co 
servizo de envíos a do-
micilio, a captación de 

novos comercios socios 
para medrar como ente 
asociativo e lanzar novas 
campañas de apoio e di-
namización do comercio 
local, así como apoiar aos 
asociados e asociadas en 
demandas ou peticións a 
outras institucións públi-
cas ou privadas”. 
 Outra parte da 
Asemblea que os asocia-
dos e asociadas poden 
consultar de maneira in-
dividual ou colectiva nas 
oficinas de ASETEM son 
as contas anuais. 
 Ademais, dende a 
directiva da Asociación 
de Empresarios e Empre-
sarias da Terra de Meli-
de agradecen a todos os 
socios e socias a súa im-
plicación e compromiso 
coa entidade así como cos 
proxectos que se desen-
volven dende a mesma. 
“O traballo da Asociación 
ten sentido sempre e can-
do os asociados e asocia-
das o apoiedes e vos re-
percuta en positivo”. 

O 21 de xuño é o día mun-
dial da ELA (Esclerose La-
teral Amiotrófica). É unha 
enfermidade neurodexene-
rativa de rápida progresión 
que se caracteriza pola pa-
rálise muscular progresiva, 
exceptuando os músculos 
de motilidade ocular e es-
finterianos (vesical e anal). 
 De causas desco-
ñecidas, prodúcese por 
dexeneración no sistema 
nervioso. Os síntomas pa-
san por alteracións mus-
culares, lentitude nos mo-
vementos, espasmos ou 
espasticidade, entre ou-
tros. Comeza na vida adul-
ta, normalmente despois 
dos 40 anos e afecta máis 
ao sexo masculino. 
 Non hai síntomas 
a nivel sensitivo, visual 
ou das funcións corticais 
superiores, o que fai que 
as persoas doentes teñan 
unha situación complexa; 
son conscientes de todas as 
perdas do seu corpo, man-
tendo a consciencia e as fa-
cultades mentais.
Mentres que o tratamen-

to farmacolóxico preten-
de controlar ou paliar os 
síntomas pero non cura a 
enfermidade, o tratamen-
to non farmacolóxico pasa 
por unha abordaxe mul-
tidisciplinar (neuroloxía, 
logopedia, TO, fisioterapia, 
etc.) para controlar o máxi-
mo tempo posible a acción 
muscular. 
 A función da logo-
peda nas persoas con ELA 
será acompañar as etapas 
da enfermidade e as súas 
repercusións tanto en co-
municación como en de-
glutición. O control neu-
romuscular da fala será 
deficiente, dando lugar a 
unha fala lenta e con alte-
racións tanto na articula-
ción (consoantes impreci-
sas, distorsión das vogais) 
como na prosodia (frases 
cortas e monótonas) e na 
resonancia (hipernasalida-
de). Atoparase tamén unha 
calidade vocal comprome-
tida con fraca intensidade, 
aspereza ou voz soprada, 
dependendo do caso. 
 Todo isto afectará 

a intelixibilidade da fala, 
que se tentará manter o 
máximo de tempo posible. 
Sen embargo, posto que 
a doenza é progresiva e a 
dexeneración se produce 
con celeridade, a logopeda 
será a encargada de pre-
parar á persoa para o mo-
mento no que a comunica-
ción oral non sexa efectiva 
e precise de sistemas au-
mentativos e alternativos 
de comunicación. En de-
finitiva, a logopeda busca-
rá que a comunicación da 
persoa con ELA se mante-
ña ata as etapas finais da 
doenza.
 Por outro lado, ha-
berá un deterioro na deglu-
tición. Todas as accións ne-
cesarias para levar a cabo a 
deglutición poderán verse 
afectadas, condicionando o 
tipo de alimentos a inxerir 
así como os volumes e con-
sistencias. A logopeda tra-
ballará con modificacións 
da dieta así como con es-
tratexias compensatorias 
e manobras posturais que 
permitan manter a vía oral 

de alimentación o maior 
tempo posible. Tamén será 
a persoa encargada de pre-
parar mentalmente á per-
soa e á súa familia para o 
momento en que precise 
unha vía alternativa de ali-
mentación (sonda).
 Ademais, a logope-
da deberá reforzar a acción 
da fisioterapia, nos pro-
blemas respiratorios, pola 
necesidade de adestrar a 
tose como mecanismo de 
protección para atragoa-
mentos ou penetracións de 
alimentos á vía aérea. 
 Adiantámonos ao 
que poida acontecer e da-
mos unha atención o máis 
individualizada, especiali-
zada e efectiva posible para 
manter a calidade de vida, 
tan importante para cal-
quera persoa. Pode parecer 
que o noso traballo nestes 
casos é desesperanzador e 
aínda que se fai difícil que 
non poidamos cambiar o 
final, debemos pensar o 
noso traballo axuda a que 
estean mellor; debemos 
dar o mellor de nós.

LOGOPEDIA NA ELA

O Cire organiza o primeiro 
Campus “Terra de Melide” 
para rapaces e rapazas de 
entre 4 e 16 anos de idade 
no vindeiro mes de xullo. 
 As actividades 
que se van realizar neste 

proxecto deportivo van ir 
dende o propio fútbol ata 
outros deportes como o pa-
del, xogos populares, pis-
cina, pasando por apren-
dizaxe de educación viaria 
(con campións de España 

O CIRE organiza o primeiro campus deportivo “Terra de Melide” para xullo

Parte do cartel do I Campus “Terra de Melide” organizado polo Cire para este mes de xullo. / Foto: Cire de Melide

de Rally) e moitas cousas 
máis. 
 As datas escolma-
das para este primeiro 
Campus “Terra de Melide” 
será a primeira semana de 
xullo, do 3 ao 7, e a segun-

da semana, do 10 ao 14 de 
xullo. O horario será, todos 
os días, de mañá dende as 
8:45 horas ás 14:15 horas 
no Campo Municipal da lo-
calidade.
 O prezo destas ac-
tividades será de 90 euros 
cada semana. No caso de 
se as crianzas van as dúas 
semanas, na segunda te-
rán 20 euros de desconto; 
outra das circunstancias 
que incluirá 20 euros de 
desconto é se acoden dous 
irmáns ou irmás. Todas as 
nenas e nenos participan-
tes teñen incluído o almor-
zo e a equipación necesaria 
para o desenvolvemento 
destas actividades. 
 As rapazas e rapa-
ces interesados en partici-
par neste primeiro Cam-
pus organizado polo Cire 

de Melide poden anotarse 
ata o vindeiro luns 26 de 
xuño a través do correo 
electrónico ciremelide@
gmail.com ou no teléfono 
650 076 862 (Jose), onde 
tamén se poderán consul-
tar todas as dúbidas sobre 
esta nova iniciativa no eido 
deportivo na comarca. 
 Este proxecto ten 
varias vantaxes para todas 
as crianzas que participen 
e as súas familias xa que: 
por unha banda, os nenos 
e nenas van practicar de-
porte, aprender e divertirse 
ao mesmo e, ao celebrarse 
nestas datas, en plenas va-
cacións de verán, permitirá 
unha mellor conciliación 
para os pais e nais. Unha 
iniciativa que fai equipo 
e comunidade a través do 
deporte no municipio. 

Os axustados resultados electorais en Melide deixan o Goberno 
á espera dos pactos entre as forzas políticas do municipio

J.M Pérez, Dalia García e José Prado o día das eleccións votando no Palacio de Congresos e Xesús Pereira na foto de cartel. / Foto: J.M Pérez, José Prado, Dalia García e BNG Melide

A noite electoral en Melide 
estivo moi axustada entre 
as dúas forzas políticas máis 
votadas, Partido Popular e 
Adiante Melide, o que im-
plica que o vindeiro alcalde 
ou alcaldesa sairá dos pac-
tos que poidan facer antes 
deste sábado, 17 de xuño, as 
formacións. 
 Os resultados das 
votacións municipais deixa-
ron o panorama político 
melidá do seguinte xeito: 6 
edís (co 41,23% dos votos) 
para o Partido Popular, 5 
(co 39,71%) Adiante Meli-
de, recupera a representa-
ción o Bloque Nacionalista 
Galego 1 edil, e o PSOE - 
PSdG 1.  A abstención subiu 
case 2 puntos con respecto 
ás anteriores e quédase no 
76.07 %. Nesta situación, 
ábrense diferentes esce-
narios posibles dado que a 
maioría absoluta, marcada 
en 7 concelleiros ou conce-
lleiras, non foi acadada por 
ningunha das agrupacións: 
por unha banda, existe a 
posibilidade dun pacto a 
tres entre Adiante Melide, 
BNG e PSOE para gober-
nar en coalición; outra das 

posibilidades é o apoio pun-
tual do BNG e o PSOE para 
a investidura e que Adiante 
Melide gobernara en mino-
ría e en solitario; e, por ou-
tra banda, se non chegaran 
a un acordo antes do día da 
investidura (17 de xuño) se-
ría a forza máis votada, nes-
te caso o PP a encargada de 
gobernar o Concello en mi-
noría. 
 O Partido Socialista 
Obreiro Español de Melide, 
o partido que máis votos 
perdeu nestas últimas elec-
cións, 331 votos menos, xa 
anunciou a través dun co-
municado varias decisións: 
o primeiro, o ata agora vo-
ceiro do PSOE no munici-
pio, José Prado, e a núme-
ro 2, María Jesús Iglesias, 
dimiten e a encargada de 
recoller a acta conseguida 
nestas eleccións será Mó-
nica Barral, unha decisión 
motivada polos resultados 
das votacións deste último 
domingo de maio; e, por 
último, manifestan o seu 
“apoio incondicional ao 
candidato de Adiante Me-
lide á alcaldía de Melide 
o vindeiro 17 de xuño”. A 

maiores, neste comunicado 
Prado quixo facer fincapé 
na súa satisfacción “polo 
traballo desenrolado xunto 
co a miña compañeira Chus 
Iglesias, primeiro na opo-
sición (2015-2019) e des-
pois no Goberno de Melide 
(2019-2023), xa que en am-
bos períodos, contribuímos 
a mellorar Melide e sendo 
tamén decisivos para evi-
tar que o PP gobernase no 
pobo”. 
 No caso do BNG 
melidá, que recuperan a 
representación no Conce-
llo cun edil, manifestaron 
publicamente o seu agra-
decemento “a todas e todos 
os que confiastes en nós. O 
BNG volve ter representa-
ción e voltaremos estar aí 
para mellorar sempre Me-
lide, porque o noso conce-
llo vai volver florecer. Xa 
dixemos durante a campa-
ña que Melide Merece Máis 
e traballaremos para que 
así sexa”. Ademais, dende 
o Bloque Nacionalista Ga-
lego comentaron nunhas 
declaracións a un medio de 
comunicación autonómico 
a intención de facilitar “un 

goberno progresista”. 
 O PP de Melide, a 
pesares de perder 241 vo-
tos quixo quedarse na noite 
electoral coa parte positiva 
destas votacións municipais 
é que seguen a ser a forza 
máis votada e conservar os 
6 concelleiros e concellei-
ras. 
 Por último, Adiante 
Melide foi a agrupación que 
máis medrou en canto a vo-
tos, dado que conseguiron 
275 máis que nas eleccións 
municipais do 2019. Den-
de a formación agradecen a 
confianza depositada deles 
unha vez máis e afirmaron 
“imos seguir centrados en 
solucionar os problemas 
dos melidenses e defen-
der os intereses de Melide. 
Traballaremos con toda a 
ilusión e compromiso do 
mundo”. A maiores, dende 
o partido fan fincapé nos re-
sultados, xa que “gañamos 
en todas as mesas electorais 
do pobo e obtivemos un re-
sultado fantástico en todas 
as parroquias”. 
 Chegados a esta si-
tuación, haberá que esperar 
ata o sábado para saber se 

a investidura do alcalde en 
funcións, e candidato de 
Adiante Melide, José Ma-
nuel Pérez, se repite por 
segunda lexislatura conse-
cutiva e no caso de ser así, 
o BNG decide entrar a for-
mar parte do Goberno mu-
nicipal ou se, pola contra, 
prefire estar fóra e apoiar 
puntualmente as medidas 
ou proxecto que o equipo de 
Pérez vaia presentando nos 
plenos. A segunda opción, e 
a que parece “a priori” me-
nos probable, é a investidu-
ra de Dalia García, candida-
ta do Partido Popular, por 
se a forza máis votada (cun-
ha diferenza de 70 votos) 
e cun Goberno en minoría 
que tería que buscar apoios; 
esta situación só podería 
ser posible de non chegar 
a acordo nestes días para 
xuntar os apoios Adiante 
Melide, PSOE e BNG. 
 Por último, a partir 
deste sábado, 17 de xuño, 
unha vez formado un Go-
berno local melidá tocará 
descubrir se as formacións 
que formen parte del cum-
pren cos seus compromisos 
electorais. 

Mapa no que se sinalan as dúas zonas que a Administración local busca reformar. / Foto: Concello de Melide

O Concello de Melide pro-
cura vías de financiamento 
para realizar a reforma e 
posta en valor dos accesos 
á vila polo Camiño de San-
tiago. 
 Con este obxectivo, 
a Administración municipal 
vén de presentar o proxecto 
ás axudas do programa de 
mellora da competitividade 

e dinamización do patrimo-
nio histórico con uso turís-
tico do Ministerio de Indus-
tria, Comercio e Turismo. 
A través destas axudas, o 
Concello ten previsto reali-
zar a renovación dos pavi-
mentos e da rede de sanea-
mento, de forma que separe 
a recollida de augas pluviais 
e residuais. 

 Os ámbitos de ac-
tuación serán o acceso a 
Melide dende Furelos é dicir 
Camiño Vello, a circunvala-
ción da Feira, Rúa Furelos e 
por último o acceso a Santa 
María dende o Castelo. 
 O investimento to-
tal ten un orzamentado en 
2. 860.000 euros en previ-
sións do Concello.

sos analizando e valorando 
unha proposta que amplíe 
a oferta educativa de FP do 
noso centro. “Despois de 
realizar a solicitude e tras a 
concreción do currículo do 
ciclo e contactos coa coope-
rativa CLUN conseguimos 
pechar a proposta do ciclo 
que iniciará a súa andadura 
o curso 23-24”, sinalan den-
de o IES.
 Esta nova formación 
está dirixida a persoas con 
18 anos ou máis, cumpridos 
antes do 31 de decembro, 
que lle guste o sector gan-
deiro  e que vexa o seu futu-
ro profesional na gandaría. 
Para acceder a este ciclo 
é preciso que o alumnado 
teña un título de Ciclo Me-
dio, Bacharelato ou realizar 
a proba de acceso. 
 A solicitude de ma-
trícula realizarase este mes 
de xuño para que o curso 
poida comezar en setem-
bro, a documentación que 
é necesaria aportar sería: 

solicitude de admisión, co-
pia do DNI ou NIE (no seu 
defecto pasaporte), no caso 
de non ter realizados estu-
dos en Galicia é necesaria a 
certificación académica dos 
requisitos de acceso e currí-
culo formato europass. 
 A formación reali-
zarase de setembro a feb-
reiro no IES de Melide e co 
equipo de veterinarios da 
cooperativa e as prácticas 
de marzo a xullo nas gande-
rías da cooperativa e serán 
remuneradas. 
 Por outra banda, na 
educación de adultos, vén 
de publicarse que o IES de 
Melide será un dos centros  
galegos que levará as aulas 
de capacitación dixital para 
persoas adultas. Esta asig-
nación vén acompañada 
dunha dotación económica 
para equipar o IES cunha 
nova aula de informática e 
que estará a disposición de 
toda a comunidade educati-
va. 

O Concello procura vías de fianciamento para 
reformar os accesos á vila polo Camiño de Santiago

Nova oferta educativa para o vindeiro curso no 
IES de Melide en dous sectores: FP e Adultos

A directiva do IES de Melide 
confirma que o centro edu-
cativo do municipio contará 
para o vindeiro curso nova 
oferta educativa en dous 
sectores: unha Formación 

Profesional Dual de ganda-
ría e asistencia animal e ou-
tra de sector da educación 
de adultos. 
 No caso da Forma-
ción Profesional Dual de 

gandaría e asistencia ani-
mal será de grao superior e 
comezará a súa andaina este 
setembro. Dende a direc-
tiva do IES comentan que 
levaban xa un par de cur-

Vista dende o exterior dunha das entradas do IES de Melide onde se ofertará esta nova formación. / Foto de arquivo

Melide pecha un curso máis 
das Actividades Deportivas 
e Culturais en varias xorna-
das de exhibicións. 
 O pasado venres 2 
de xuño foi a quenda de di-
versos grupos das Escolas 
Deportivas, no Polidepor-
tivo municipal o alumnado 
puido amosar todo o apren-
dido durante o curso ante o 

público alí congregado. 
 O sábado 3 tocoulle 
ao alumnado de patinaxe 
no ximnasio do CEIP N1º e 
o domingo 4 a clausura das 
Escolas Culturais. 
 Un ano máis o 
alumnado de todas as ac-
tividades demostrou o seu 
gran nivel e implicación no 
deporte a cultura. 

Remata o curso das Actividades 
Deportivas e Culturais 

O grupo de ximnasia de mantemento na clausura. / Foto: Turismo de Melide

Cartel das Festas de San Antón en Melide. / Foto: Escala Espectáculos

Melide volve festexar un 
ano máis o día de San An-
tón na Praza do Convento 
con moita música, misas a 
diferentes horas na Capela 
de San Antón e co sorteo 
dun porco durante a verbe-
na.
 A parte relixiosa 
celebrarase con misas en 
honra a San Antón ás 9:30, 
12:30 e 20:00 horas na Ca-
pela do mesmo nome. 
 Por outra banda, a 
parte da troula está asegu-
rada primeiro coa sesión 
vermú, a partir das 13:30 
horas, a cargo do Dúo Es-
trellas e, a partir das 21:00 
horas, o Grupo Tania Vei-
ras. 
 Outras dos conce-
llos da comarca que festexa-
rá esta festa de San Antón  
nesta xornada será Visanto-
ña (Santiso), onde contarán 
co grupo de gaitas A Fonte 
de Merlán e o Dúo Eclipse 
que tocará tanto na sesión 
vermú como na verbena. En 
Visantoña a misa será sobre 
as 13:00 horas na Igrexa de 
dita parroquia. 

conmemorar o centenario 
do Seminario de Estudos 
Galegos formado en 1923 
por nove mozos estudantes 
(Alberto Vidán Freiría, Fer-
mín Bouza-Brey, Xosé Pena 
Pena, Xulián Magariños 
Negreira, Ramón Francisco 

Romero Lema, Wenceslao 
Requejo Buet, Xosé Filguei-
ra Valverde, Lois Tobío Fer-
nández e Ramón Martínez 
López) de distintos cursos 
da USC coa complicidade 
do catedrático Armando 
Cotarelo Valledor.

Festas na honra de San Antón en Melide coa 
actuación do Grupo Tania Veiras e Dúo Estrellas

Un roteiro para visitar diversos espazos analizados e estudados polo SEG na vila

Este sábado realizouse un 
roteiro que segue o legado 
do Seminario de Estudos 
Galegos na Terra de Melide. 
 Este percorrido, con 
comezo e final na Praza do 
Convento, pasou por diver-
sos espazos analizados e 

estudados polos homes do 
Seminario de Estudos Gale-
gos na década dos trinta do 
século pasado. Este roteiro 
foi amenizado coa inter-
pretación de diversas pezas 
musicais recollidas durante 
os traballos do SEG inter-

pretados pola agrupación 
da vila, Herba Grileira. 
 Esta actividade, or-
ganizada polo Museo da 
Terra de Melide e o Con-
sello da Cultura Galega, 
está enmarcada dentro das 
iniciativas previstas para 

Na primeira imaxe un grupo de participantes no roteiro desfrutando dunha actuación duns integrantes de Herba Grileira e na segunda nun dos espazos escolmados para esta iniciativa. / Foto: abeancos.gal

Un ano máis, Melide cele-
bra a festividade de Corpus 
Christi vestindo de gala o 
chan da Praza do Convento 
con dúas amplas e fermosas 
alfombras de flores. 
 Nesta coñecida pra-
za do municipio ao pé dun 
altar decorado con diver-
sos centros de flores, dúas 
alfombras florais moi ori-

xinas coa Cruz vermella de 
Santiago e detalles en cores 
amarelas e moradas. 
 Unha tradición, a 
dos alfombristas, que cada 
ano decora este emblemá-
tico espazo da vila para 
desfrute visual de crentes e 
ateos. Un traballo altruísta 
de diversas mulleres e ho-
mes melidás. 

As alfombras florais visten de gala 
a Praza do Convento en Corpus

O altar e as alfombras do Corpus Christi na vila. / Foto: Turismo de Melide

Bolsos, cinturóns, e complentos en coiro
Calzado Artesanal

Reparación de calzado
Tamén realizados copias de chaves

Fabricación: 626 252 054 (Ramón) 
Reparación: 626 881 433 (Miguel) 

info@laiazapateiros.com
www.laiazapateiros.com

Manuel Adán aumenta a súa maioría 
absoluta e acada o seu cuarto mandato

Manuel Adán, candidato do 
Bloque Nacionalista Gale-
go, é reelexido como alcalde 
de Santiso tras as eleccións 
municipais do pasado 28 de 
maio.
 O BNG cos resul-
tados destas últimas vota-
cións locais aumenta a súa 

maioría absoluta e consigue 
un concelleiro ou concellei-
ra máis polo que se queda 
con 7. No caso do Partido 
Popular conseguen 2 edís 
e o PSOE queda sen repre-
sentación no Concello. 
 Para Manuel Adán 
este será xa o seu cuarto 

Manuel Adán (BNG) reelexido como alcalde de Santiso. / Foto: BNG Santiso

mandato e dende a forma-
ción nacionalista de Santi-
so comentan: “querémoslle 
dar as grazas a toda a veci-
ñanza por acudir a partici-
par nos comicios do pasado 
28 de maio. Logo dunha 
campaña intensa das tres 
forzas políticas, os resulta-
dos amosaron unha ampla 
confianza dos santiseses e 
das santisesas no equipo 
de goberno que encabeza 
Manuel Adán, con preto 
do 70% dos votos. Por todo 
isto, agradecervos de novo 
esa fe en nós, xa que nos vén 
a dicir que a inmensa maio-
ría dos e das habitantes do 
municipio cren na nosa xes-
tión e avalan as nosas pro-
postas de cara á vindeira 
lexislatura. Pola nosa parte, 
dicirvos que intentaremos 
estar, de novo, á altura para 
que Santiso siga sendo un 
concello de referencia do 
rural galego.  

O Cross de Santiso supéra-
se en cada nova edición, a 
segunda dende a súa recu-
peración, e a pesar do mal 
tempo non frea a multitu-
dinaria participación nin 
tampouco a troula. 
 Foron case 700 as 
persoas de moi diferentes 
idades que desfrutaron do 

deporte no Campo da Festa 
de Visantoña. 
 O gañador da carrei-
ra absoluta foi Anxo Castro 
con só un segundo diferen-
za no segundo posto que-
dou José Canda, no terceiro 
Bouchaid Nasr e no cuarto 
caixón do podio Marcos 
Oro. 

O Cross de Santiso supérase 
unha edición máis en Visantoña

O público animando aos nenos e nenas na meta. / Foto: Ivancho López

José Ángel Penas consegue a maioría 
absoluta e gobernará en solitario

der gobernar o Concello to-
quense en solitario. 
 O reconto de votos 
deixou o mapa político de 
Toques da seguinte ma-
neira: o BNG con Penas ao 
fronte acada o 6 concellei-
ros ou concelleiras, un por 
encima dos necesarios para 
a maioría absoluta (dous 
máis que nas eleccións do 
2019); o Partido Popular, 
encabezado por Miguel 
Castro, acada os dous edís 
(un menos que nos pasados 
comicios); e, por último, o 
PSOE con Miguel Buján ao 
fronte queda cun só repre-
sentante (perdendo un con 
respecto ao 2019). 
 Os resultados no 
concello de Toques foron 
claros e premiaron a xestión 
feita polo equipo de José 
Ángel Penas nestes anos 
de Goberno. Dende o BNG 
toquense agradecen moito 
todo o apoio brindado pola 
veciñanza para poder des-
envolver nesta próxima le-
xislatura os seus proxectos 
para o municipio. 

O socialista Lisardo Santos 
é reelexido alcalde de So-
brado dos Monxes nos co-
micios municipais do pasa-
do 28 de maio. 
 Os resultados das 
votacións locais foron claros 
e máis do 87% dos votan-
tes escolmaron a papeleta 
do PSOE polo que Lisardo 

Santos consegue ampliar a 
súa maioría absoluta con 8 
edís. Pola contra, o Partido 
Popular queda na oposición 
con só 1 concelleiro ou con-
celleira. 
 Dende o PSOE de 
Sobrado agradecen o apoio 
da veciñanza nestas elec-
cións municipais. 

ciaria desta axuda son: ter 
entre 18 e 35 anos (no mo-
mento da solicitude da axu-
da), compra unha  vivenda 
nun concello de menos de 
10.000 habitantes e que o 
prezo sexa igual ou inferior 
a 120.000 euros e que os 
ingresos da unidade de con-
vivencia sexan iguais ou in-
feriores a 3 veces ó IPREM 
(24.318,84 euros). 
 O importe máximo 
da axuda será de ata 10.800 
euros por vivenda, co límite 
máximo do 20% do prezo 
de venda. O inmoble obxec-
to de compra debe estar xa 
construído, independen-
temente de que sexa nova 
ou usada e a operación de 
compravenda se realizara 
despois do 15 de novembro 
do anos 2022. 
 O prazo para pre-
sentar as solicitudes desta 
nova edición estará aberto 
ata o  vindeiro 31 de outu-
bro deste mesmo ano ou ata 
o esgotamento do crédito. 

As solicitudes deberán pre-
sentarse, preferiblemente, 
a través da sede electrónica 
da Administración autonó-
mica. 
 A maiores, esta 
aportación económica é 
compatible con aquelas 
subvencións destinadas ao 
mesmo fin sempre e cando 
as outorgue outra institu-
ción pública ou privada di-
ferente da Xunta. 
 Estas axudas teñen 
como obxectivo apoiar á 
mocidade na adquisición de 
vivenda habitual en munici-
pios con menor poboación 
para así tentar tamén paliar 
a despoboación nestas zo-
nas da comunidade. 
 Segundo os datos da 
Xunta de Galicia, nos últi-
mos tres anos, estas axudas 
chegaron a un total de 600 
mozos e mozas de menos de 
35 anos que adquiriron un 
inmoble habitual en locali-
dades de menos de 10.000 
habitantes. 

José Ángel Penas, candida-
to do Bloque Nacionalista 
Galego, é reelexido como al-
calde do municipio toquen-
se logo do resultado das 
eleccións locais do pasado 
28 de maio. 

 No caso de Toques, 
logo de varias lexislaturas 
compartindo a Alcaldía co 
candidato do PSOE, Miguel 
Buján, José Ángel Penas 
conseguiu a tan desexada 
maioría absoluta para po-

Nova edición de axudas para a adquisición de 
vivendas en municipios con menos poboación

A Xunta de Galicia lanza 
unha nova edición das axu-
das para a compra de viven-
das en concellos de menos 

de 10.000 habitantes, polo 
que afectarán a 257 terri-
torios galegos entre os que 
atopamos a todos os muni-

cipios da comarca da Terra 
de Melide. 
 Os requisitos para 
ser unha persoa benefi-

O interior dunha casa en proceso de rehabilitación. / Foto de arquivo

José Ángel Penas (BNG) é reelexido como alcalde Toques. / Foto: J. Ángel Penas

Lisardo Santos (PSOE) reelexido alcalde de Sobrado. / Foto: PSOE Sobrado

Lisardo Santos é reelexido como
alcalde de Sobrado dos Monxes

O alumnado de Toques no máis alto 
do bádminton escolar provincial

 Deste xeito, dúas 
participantes da escola de-
portiva municipal de To-
ques chegaron á final tras 
tres emocionantes partidas 
cada unha, co cal de 16 fina-
listas, dúas foron de proce-
dencia toquense.
 Non obstante, o des-
enlace foi diferente en cada 
caso, mentres unha conse-
guía o maior premio a outra 
acadou un meritorio segun-
do posto.
 Desde o Servizo de 
Deportes do Concello de 
Toques maniféstase con 
gran ledicia polo resultado 
acadado polos cinco parti-
cipantes do municipio, xa 
que é o resumo de horas 
de adestramento, varias 
viaxes para disputar as xor-
nadas previas e enfatiza o 
esforzo de todas as partes 
involucradas para acadar 
un bo resultado. Lembrar 
que a escola deportiva de 
bádminton compóñena 13 
participantes que se axudan 
mutuamente cada día en 
mellorar a súa destreza.

O sábado 3 de xuño tivo lu-
gar en Toques o “Xantar dos 
Maiores”, xuntanza desti-
nada á veciñanza máis vete-
rana de Toques.
 Todo comezou no 
exterior do Polideportivo 
municipal cunha sesión 
vermú a cargo dos Gaiteiros 

do Balado. A continuación, 
os máis de 300 asistentes 
puideron desfrutar dun bo 
xantar, participar no sorteo 
de tres cestas de produtos 
e bailar con música en di-
recto. Ademais, todas as 
persoas participantes foron 
agasalladas. 

Para celebrar o mes das Le-
tras Galegas, o Concello de 
Toques, a través do Depar-
tamento de Cultura, volveu 
organizar o Festival Lingua-
folk. 
 Como xa vén sendo 
habitual nesta xornada do 
Linguafolk houbo actua-
cións musicais, xantar po-

pular, talleres, xogos e in-
chables para os máis cativos 
e cativas. 
 Unha xornada máis 
para festexar o Día das no-
sas Letras e a nosa lingua 
polo que se contou con 
agrupacións como Leirabu-
xo, Pelepau e outros grupos 
da comarca. 

O pasado sábado 20 de 
maio tivo lugar no Conce-
llo de Outes o campionato 
provincial de bádminton de 
deporte escolar para o cal 
estaban citados cinco parti-
cipantes das Escolas Depor-
tivas Municipais de Toques. 
 Tras o previo cam-
pionato zonal en catro co-
marcas coruñesas, un total 
de 128 escolares proceden-
tes de toda a xeografía da 

provincia da Coruña, repar-
tidos en 8 categorías, pre-
sentáronse no Polideporti-
vo do Conchido con moita 
expectación e motivación 
de cara ao dito torneo, de 
tipo eliminatorio.
 As eliminatorias fo-
ron sucedéndose tras cada 
partida a 30 puntos que 
dictaminaban quen se cla-
sificaba e quen pasaba ao 
cadro de consolación.

O Concello toquense celebra o Festival 
de Clausura das Acticidades Deportivas 

O 30 de maio foi o día esco-
llido en Toques para xuntar 
a todos os participantes nas 
escolas deportivas durante 
os meses de inverno. Bad-
minton, patinaxe, futbol 
sala e ximnasia de maiores 
acadaron gran protagonis-
mo e expectación entre o 
público asistente no Polide-
portivo de Souto.
 Tras marchar a tor-
menta,  comezou a soar a 
música e tamén a primei-

ra actuación. Tratábase de 
unha ducia de patinadores, 
a gran maioría principian-
tes de moi curta idade, de-
leitando coas habilidades e 
destrezas adquiridas duran-
te os meses anteriores. Acto 
seguido, catorce xogadores 
e xogadoras de bádmintos 
de diferentes idades reali-
zaron diferentes exercicios 
para dar visualización da 
modalidade deportiva  en 
cuestión. Máis emocionante 

foi, se cabe, a seguinte exhi-
bición que proporcionaron 
os participantes da escola 
deportiva de fútbol sala, 
que por categorías, xogaron 
dous partidillos durante os 
cales, os goles permitiron 
celebracións por un lado 
e disgustos por outra ban-
da. Finalmente, o baile que 
realizan as persoas maiores 
participantes na ximnasia, 
manualidades e taller de 
memoria, foi a actuación 
que maior ovación levou 
por parte dos alí presentes.
 O evento rematou 
coa entrega de premios e 
agasallos a todos os parti-
cipantes e cunha merenda 
popular.
 O concello anima a 
seguir participando nestas 
actividades xa que o depor-
te é saúde, benestar, forma-
ción, socialización e entre-
temento e diversión.

Varias participantes das Escolas Deportivas da vila. / Foto: Concello de Toques

As crianzas xogando ao bádminton no campionato provincial. / Foto: istock

Novo éxito do Festival Linguafolk

Máis de 300 persoas desfrutaron 
do Xantar dos Maiores na vila

Decenas de persoas no Xantar dos Maiores en Toques. / Foto: Concello Toques

A xente desfrutando dun grupo participante do Linguafolk. / Foto: C.T

Volve o Festival Motorock organizado 
pola Asociación moteira Milli Riders

táculos da man do rei do 
Freestyle, o portugués Pau-
lo Martinho. 
 Unha cita de refe-
rencia que reunirá a de-
cenas de afeccionados das 
motos durante as dúas 
xornadas en Melide, a vila 
converterase nun centro do 
motor durante os días 30 de 
xuño e 1 de xullo grazas aos 
Milli Riders. 

Este ano o vindeiro sábado 
12 de agosto é a data escol-
mada para celebrar o Corre-
troita Popular, na que será 
xa a súa sétima edición en 
Sobrado. 
 Esta carreira popu-
lar terá de percorrido oito 
quilómetros na categoría 
xeral e realizarase polo en-
torno do municipio. 

 As persoas intere-
sadas en participar poden 
anotarse na páxina web: 
www.carreirasgalegas.com 
e descubrir en agosto o con-
cello de Sobrado dun xeito 
diferente e practicando de-
porte. 
 Esta carreira está 
dentro da IX Circuíto de Ca-
rreiras da Deputación.

Volve o Festival Motorock 
organizado Asociación mo-
teira Milli Riders os vindei-
ros venres 30 de xuño e o 
sábado 1 de xullo. 
 A oitava edición do 
Festival Motorock celebra-
rase nas inmediacións do 
Parque Rosalía de Castro e 
contará coa actuación dos 
grupos: Leirabuxo e El Bo-
rrón del Escribano o venres, 

e Los Alcántara, Los Inhu-
manos e o DJ Josy da Gra-
ver o sábado. 
 A maiores, o venres 
haberá unha cea moteira e 
o sábado as persoas parti-
cipantes poderán desfrutar 
dunha ruta moteira pola 
comarca que rematará cun 
xantar de confraternidade. 
O segundo día pola tarde 
celebraranse varios espec-

A mostra de Labores da Asociación de Mulleres 
Catasol xa se pode desfrutar no Museo melidá

Como xa é tradición, a Aso-
ciación de Mulleres Catasol 
amosa nunha das salas do 
Museo da Terra de Melide a 
mostra de labores. 
 Esta exposición po-
derase desfrutar ata o vin-
deiro martes 20 de xuño 

en horario de apertura do 
Museo melidá, a entrada 
é gratuíta. Nesta sala de 
exposicións atopamos un 
conxunto de obras de gan-
chillo, bordado, encaixe de 
bolillos, entre outros. To-
das estas pezas de artesanía 

amosan o gran talento das 
mulleres da asociación que 
realizan durante todo o ano. 
 Esta exposición é 
unha boa oportunidade 
para que a veciñanza descu-
bra o traballo realizado pola 
asociación.

A mostra de Labores da Asociación de Mulleres Catasol no Museo da Terra de Melide. / Foto: Museo da Terra de Melide

Varios membros da Asociación moteira Milli Riders na presentación do festival co alcalde. / Foto: Concello de Melide

Parte do cartel da 7ª edición do Corretroita. / Foto: Concello de Sobrado

O 12 de agosto celebrarase a 7ª 
edición do Corretroita en Sobrado

Rectificación

Este sábado dende Palas a Melide chegan: ‘Os 21 do Camiño’ 

Cartel do X Aniversario de ‘Os 21 do Camiño’ que se celebrarán este sábado 17 ás 18:30 horas. / Foto: Os 21 do Camiño

Este sábado, 17 de xuño, 
ás 18:30 horas celébrase 
unha das mellores media 
maratón de España, ‘Os 
21 do Camiño. A saída 
será na Praza do Conce-
llo de Palas de Rei e con 
chegada no Cantón de 
San Roque, transcorren-
do a maior parte do per-
corrido polo Camiño de 
Santiago. Un ano máis, 
de xeito simultáneo, ce-
lebrarase unha proba de 
6 quilómetros dende o 
Coto ata Melide, na que 
participarán 200 depor-
tistas. 
 O forte éxito desta 
proba non se pode poñer 
en dúbida dado que os 
750 dorsais dispoñibles 
para a media maratón 
esgotáronse en tempo 
récord, en apenas hora e 
media, quedando en lis-
ta de espera 500 persoas 
interesadas en participar.
Estes datos demostran 
que a xente que probou o 
percorrido quere volver e 
outros queren vir por pri-
meira vez. ‘Os 21 do Ca-
miño’ na actualidade está 
considerada como unha 
das mellores media ma-
ratón de España. 
 Esta é unha edi-
ción moi especial dado 
que se cumpren dez anos 
dende a primeira carrei-
ra de ‘Os 21 do Camiño’. 
De feito, o gañador das 
dúas primeiras edicións, 
Pedro Nimo, volverá 
participar nesta proba. 
Ademais, dende a orga-
nización deste evento si-
nalan que “a día de hoxe 
‘Os 21 do Camiño’ é moi-
to máis que unha simple 
proba deportiva, xa que 
as vilas de Melide e Palas 
de Rei reciben esa fin de 
semana a multitude de 
familias que aproveitan 
a proba para desfrutar da 

nosa cultura, patrimonio 
e gastronomía”. 
 Se por algo se 
caracteriza esta media 
maratón, tal e como co-
mentan os propios parti-
cipantes de anos anterio-
res é a dureza e a beleza 
do percorrido. Tal e como 
comentan membros da 
organización nunha en-
trevista ao xornal La Voz 
de Galicia “os atletas te-
rán que pasar por pedra, 
terra, moitas subidas e, 
sobre todo, moi duras 
baixadas”. 
 As persoas par-
ticipantes terán varios 
puntos de avituallamento 
líquido e sólido durante o 
percorrido, así como ou-
tro á chegada a meta. 
 Ademais, os cin-

co primeiros clasificados 
masculinos e femininos 
na categoría xeral recibi-
rán premios económicos: 
o primeiro en chegar, 500 
euros; en segundo lugar, 
300 euros; no terceiro 
posto do podio, 200 eu-
ros; a cuarta clasificada, 
150 euros; e, por último, 
o quinto, 100 euros. A 
maiores, haberá un Pre-
mio Especial Récord da 
Proba de 200 euros para o 
atleta que gañe a carreira 
e bata o récord da proba 
tanto en categoría mas-
culina (1 hora 08 minu-
tos e 14 segundos) como 
feminina (1h 18 minutos 
e 44 segundos). A parte 
disto, todos os corredores 
e corredoras participan-
tes recibirán unha bolsa 

coas instrucións, regalos, 
dorsais e chip.
 Dende a organiza-
ción tamén se fai finca-
pé en que o percorrido, 

ao seu paso polo tramo 
Francés do Camiño de 
Santiago, é patrimonio da 
humanidade polo que fan 
un chamamento ao sen-
tidiño e á colaboración 
dos e das participantes 
para que procuren non 
tirar as botellas nin outro 
tipo de lixo polo camiño 
e o fagan xunto ás zonas 
de avituallamento, onde 
haberá contedores, para 
deixar o recorrido limpo. 
 As persoas parti-
cipantes poderán recoller 
os seus dorsais o pro-
pio día da carreira, pola 
mañá ás 11:00 horas ata 
as 13:00 horas e pola tar-
de de 15:00 horas a 18:00 
horas no caso da proba de 
‘Os 21 do Camiño’ e só en 
horario de tarde para ‘Os 
6 do Camiño’. 
 Esta proba depor-
tiva é xa todo un referen-
te en España e implica 
poñer Melide e Palas de 
Rei no mapa con todo o 
positivo que iso implica. 
Durante a xornada da 
carreira tanto o comer-
cio como a hostalería do 
municipio vense benefi-
ciados polo fluxo de xente 
que chega á vila para des-
frutar nesta carreira.  

MEDIA MARATÓN ‘OS 21 DO CAMIÑO’

Os e as corredoras na saída da media maratón en Palas. / Foto: Os 21 do Camiño

VIAXANDO ENTRE CONTOS: “Os meus soños”
Era unha vez unha rapaza chamada Clara que tiña doce anos e que 
levaba un tempiño a soñar con formar parte dun conto.
Un día, cando estaba a xogar co seu móbil escoitou a súa nai que a 
chamaba:
- Clara! Vaille ler un conto a túa irmá, por favor, que xa está deitada.
Ela apagou o móbil, marchou cara a habitación da nena e púxose ao 
conto, nunca mellor dito.
Cando aínda non chegara á metade da historia, viu a súa irmá que xa 
estaba completamente durmida así que pousou o libro na estantería 
e…
Dun libro apareceu unha especie de brazo articulado que agarrou for-
temente a Clara tirando dela ata que conseguiu métela dentro.
Coma se dun profundo sono saíra, Clara viuse agochada por tras dunha 
árbore cheíña de follas, tantas que xa  non lle cabía nin unha máis así 
que espelíuse para entender o que pasaba e deixouse ir.
Ben preto dela un lobo tentaba derrubar unha pequena casa a soplidos 
e a historia comezou a soarlle.
Exacto! 
Estaba dentro do conto dos tres porquiños e formaba parte da historia 
que ben coñecía dende que empezara no cole en tres anos.
O lobo axiña cansou así que liscou e Clara aproveitou para achegarse a 
casa tocando na porta.
- Toc, toc. Ola!
Un porquiño abriu a porta preguntando curioso:
- E logo ti de quen ves sendo?
- Son Clara! Non ides crer o que me pasou pero aínda así vouvos contar 
como un libro absorbeume enteira e agora estou aquí convosco.
O porquiño mirouna de reollo pero, aínda que un tanto desconfiado, 
invitouna a pasar porque lle caeu ben. Entón presentoulle aos seus ir-
máns aos que aínda non lles pasara o susto de ver ao lobo de preto.
Dentro da casa, os catro sabíanse seguros e riron moito coas cousas 
de Clara convencidos de que o lobo non habería de voltar por alí.
Clara decatouse que, en adiante, cada noite ía cambiar de conto e, 
aínda que iso non lle preocupaba, inquietouna un pouco non saber 
onde ía durmir esa noite.
Os porquiños portáronse moi ben porque lle deron a cea e a levaron 
á habitación de invitados onde Clara caeu rendida sen sequera quitar 
a roupa e os zapatos.
A sorpresa de Clara ao espertar foi moi grande. Apareceu por tras 
dunha parede de pedra dende onde observaba a unha muller que fa-
laba cun espello e lle preguntaba:
- Espello, espelliño, dime logo que é a muller máis bonita que coñe-
ces?
O espello contestáballe así:
- Brancaneves é a máis fermosa deste reino, a ver se te decatas!
Oh, oh! Clara pensaba que o peor estaba por acontecer cando de sú-
peto a muller enfurruñada trocou o seu fermoso vestido por un de 
bruxa e collendo unha cesta chea de mazás abandonaba o palacio.
Clara botouse a correr. Adiantou a bruxa malísima e chegou a unha 
pequena casa onde estaba  Brancaneves cantando e xogando cuns pa-
xaros sen sospeitar o que lle agardaba nun intre.
Clara pensou, ti segue a túa bola e verás!
De súpeto…
- Toc, toc!
- Quen é? Dixo Brancaneves.
Unha velliña apareceu trala porta querendo darlle a cesta coas mazás 
á rapaza pero Clara interpúxose entre ámbalas dúas e berrou!

- Non señora, non! Aquí ninguén quere as súas mazás! 
- Vaia por onde veu e non regrese que aquí non a queremos. Estamos?
Clara pechou a porta namentres sacaba dalí a Brancaneves que non enten-
día ren pero que se deixaba facer. 
Logo dun bo anaco chegaron sete ananiños que viñan a cantar tan forte que 
ata daba risa escoitalos. Ao entrar Brancaneves e Clara xa tiñan unha cea 
feita e lles contaron aos sete o que pasaba.
Clara despois de comer un bo anaco de biscoito quedou durmida profun-
damente.
E volta a empezar!
Ao espertar estaba diante dunha cabaza xigante chulísima.
Pensou que xa non podía máis e que o sono estaba a durar demasiado.
Estou esgotada, isto de estar nos contos é demasiado para min!
Observou a unha rapaza que corría escaleiras abaixo perdendo no camiño o 
taco dun zapato así que foi búscalo e correu tras dela para darllo.
- Chegou así a un Castelo onde alguén abriu a porta e lles berrou as dúas:
- De onde vides a estas horas? Pasade axiña  e a FREGAR!
Pero Clara nin mirou a quen tiña tan mal xenio e foi detrás de Cincenta para 
lle dar o taco do zapato.
Ámbalas dúas rapazas encerráronse nun cuarto e falaron das súas cousas 
ata voltar durmir cansas de tanto que levaban pasado.
Ao cabo dunhas horas Clara decatouse de  que estaba por fin  na súa casa 
e que toda a súa familia a estaba a buscar preocupados polo seu paradero.
Tocoulle a súa nai nun ombreiro que ao darse a volta deulle unha aperta 
moi forte e non paraba de bicala ata pórlle a cara coma un tomate.
Clara explicou que estivera en lugares moi bonitos, os mesmos que forman 
parte dos contos que tanto lle gusta ler e que lle leran á hora de deitarse 
cando era máis pequena.
Ao ver as caras de non crer nada do que falaba Clara botouse a rir, ,deulle a 
súa nai unha mazá que levaba nun peto do vestido e marchou durmir. 

           No mundo da fantasía todo pode ser posible, non si?
                 Por favor volo pido, nunca deixedes de soñar! 

Cayetana Carballal Penas, 6º Primaria
CEIP Arcediago, Santiso

Susana castro e eva camba, CC XESTIÓN

“Perdemos o dereito a equivocarnos, non 
perdoamos os erros humanos no traballo”
- Por se aínda queda al-
guén sen coñecervos, 
que servizos ofrecedes 
en CC Xestión?
- Eva Camba: Servizos es-
pecialmente para as empre-
sas, aínda que cada vez máis 
o cidadán ten que acudir ós 
servizos profesionais dunha 
asesoría para os trámites 
máis pequeniños. Levamos 
servizos laborais, fiscais,  
contables e outros trámites 
administrativos, por exem-
plo, impostos de sucesións, 
subvencións, etc. 
- Susana Castro: Tamén 
algúns xestionamos permi-
sos como, por exemplo, cor-
tar árbores, non xa ser ser-
vizos que fan os Concellos 
senón cousas dependentes 
da Xunta que agora teñen 
que presentarse por vía te-
lemática. 
- E.C: Non son trámites 
complexos pero o ter que 
tramitarse por vía telemáti-
ca para a xente é máis com-
plicado. 
- Aumentouvos moito o 
traballo coa dixitaliza-
ción dos trámites?
- E.C: Para a cidadanía di-
ficultouse a tramitación de 
certas tarefas, no noso caso 
non nos inflúe porque te-
mos medios, estamos afei-
tas e se temos a documen-
tación para nós pode ser 
máis sinxelo que antes que 
tiñamos que desprazarme 
pero a cidadanía non. Estou 
moi enfadada co sistema 
telemático e as Adminis-
tracións. Eu sempre digo 
que se inventou a máquina 
de escribir e non por iso 
se deixou de utilizar o boli 
pero agora só pode ser por 
vía telemática e todos temos 
que entender ese sistema e 
como relacionarnos ca ad-
ministración.
- A veciñanza pídevos 
moito que lles ensine-
des a usar as sedes elec-
trónicas ou prefiren pa-
gar e que o fagades vós 
na xestoría?
- S.C: Hai de todo. Agora 

está moi de moda sacar o 
certificado dixital e atopá-
monos con xente que nos di 
que llo saquemos e páganos 
pero outra parte das per-
soas queren que lle expli-
quemos como se fai. Nestes 
casos, de maneira xeral, hai 
diferenzas entre as persoas 
máis maiores o máis novos, 
os primeiros son moito de 
vir e pagar porque ti llo fa-
gas, non obstante, os mo-
zos non están acostumados 
a pagar por determinados 
servizos. 
- E.C: A xente maior deixa-
se aconsellar moito porque 
son cuestións das que eles 
non entenden, necesitan 
que ti lles expliques ou re-
solvas certos trámites e 
comprenden que iso ten un 
prezo. Unha persoa nova 
pensa que todo está na rede 
e gratis polo que non consi-
dera necesario pagar por es-
tes servizos, xa que moitas 
veces son cuestións que re-
solvemos en pouco tempo. 
- Que é o máis compli-
cado de rexentar unha 
xestoría en Melide?
- S.C: O máis difícil é que 
todos nos dan paus, explíco-
me: a clientela danos paus 

porque non quere pagar im-
postos nin as multas,... Por 
outra banda, as administra-
cións dannos paus porque 
penalizan moito o erro hu-
mano. 
- E.C: Nos últimos anos 
perdemos o dereito ao erro, 
non podemos equivocar-
nos. Actualmente, o sistema 
de axudas funciona acep-
tando as primeiras que van 
completas polo que se che 
falta un papel ou te equi-
vocas xa cha mandan para 
atrás. Para min isto tamén é 
o máis complicado. 
- S.C: Con respecto ao de 
estar en Melide, nas vilas o 
“boca a boca” funciona moi 
ben entón no noso caso é 
unha vantaxe estar nun lu-
gar como Melide. A xente 
moitas veces vén aquí por-
que é veciño ou veciña túa 
ou porque lle falou de ti un 
cliente que quedou conten-
to co noso traballo. Ao final 
o noso sistema de publici-
dade é este.
- Que vantaxes teñen as 
pequenas asesorías?
- S.C: Nunha xestoría pe-
quena tes outra confianza 
coa clientela. Por exemplo, 
nós dividímonos o traba-

Susana Varela e Eva Camba, responsables de CCXestión nas súas oficinas en Melide. / Foto: Cerne

llo: eu estou sempre coa 
contabilidade e Eva con la-
boral pois se unha clienta 
vén preguntando por unha 
factura eu sei se ma trouxo 
ou non pero se fose a unha 
xestoría grande un día fala 
cun traballador e ao día se-
guinte con outro. A nós este 
sistema permítenos facer 
un seguimento continuado 
de cada caso. 
- E.C: Si, tes unha persona-
lización tanto no trato como 
na xestión. En Melide coñe-
cémonos todos e, por exem-
plo, para facer a Renda pois 
eu xa sei se tes fillos ou fillas 
senón, se estás divorciado e 
aforramos tempo. 
- Por que credes que 
agora se penaliza tanto 
os erros?
- S.C: Por abuso. Había 
moita xente que á hora de 
tramitar as subvencións 
metía o expediente sen 
nada e despois xa o corre-
xiría. Dada esta situación 
faríano para que non haxa 
estes abusos e para cribar. 
Pasa moito nas licitacións 
de obras públicas nas que 
hai que presentar dous so-
bres, como te confundas 
dun sobre a outro xa quedas 

fóra e non tes opción a co-
rrexir. Ao final estannos a 
converter ás persoas en má-
quinas porque ó final somos 
humanos e erros témolos 
todos. 
 Ademais, as Admi-
nistracións tampouco che 
facilitan as cousas porque 
chamas para solucionar al-
gunha dúbida sobre como 
tes que presentar ou rea-
lizar un trámite e moitas 
veces a súa resposta é “de-
pende” e de xeito oral nunca 
por escrito. Por exemplo, a 
hostalaría estivo sempre o 
10%, hostalaría, pubs, etc; 
houbo unha época, do PP, 
creo, que sacaron o IVA o 
21% e poñían para hostala-
ría con musica en vivo, tab-
laos flamencos, discotecas e 
similares. Como non sabia-
mos se o caso dun cliente 
entraba na parte de simila-
res, fun a facenda a pregun-
talo e non foron capaces de 
dicirmo, dixéronme depen-
de de quen o miren. Iso non 
pode pasar.
- E máis fácil conciliar 
sendo autónomas?
- E.C: Neste país a concilia-
ción non existe. 
- S.C: É unha utopía e unha 
mentira. Sendo autónomas 
temos a liberdade de si a 
conciliar lle chamamos po-
der traer para aquí o meu 
fillo ou filla, pois ao mellor 
si, ou de ir ó médico porque 
somos dúas, ou saír nun mo-
mento dado para saír facer 
algunha xestión. Porén, isto 
non é conciliación. 
 Nós que traballamos 
en xornada de mañá e tarde 
que facemos coas crianzas 
nos meses de verán? Se o 
traes para aquí non vas po-
der traballar pero é que moi-
tas veces non tes outra saída. 
Hai moitísimo que mellorar 
en materia de conciliación 
neste país. 

CC Xestión
 Rúa Fernández Flórez, 1

15800, Melide
Tlf: 881 97 33 07

